Kopja Informali ta' Sentenza

rrepete
MALTA

QORTI CIVILI
PRIM" AWLA

ONOR. IMHALLEF
JOSEPH R. MICALLEF

Seduta tas-27 ta' Mejju, 2004

Citazzjoni Numru. 613/1999/1

Francis FARRUGIA
VS
Robert FARRUGIA, u Marcelle Galdes

[I-Qorti:

Rat I-Att tac-Citazzjoni mressaq fit-12 ta’ Marzu, 1999, i

bih |-attur ippremetta:

llli l-attur ghandu I-pussess Db'titolu ta’ lokazzjoni ta’
porzjon raba maghrufa bl-isem ta’ |-Gholiet ossija ta’

Burrix, fil-limiti tal-Gudja;

llli lejn I-ahhar ta’ Ottubru 1998 il-konvenuti okkupaw ir-
raba fug imsemmija u hartuwha u zerawgha u baqghu

hekk jokkupawha sal-lum ad eskluzjoni tal-attur;

llli sussegwentement l-istess konvenuti iddifidaw lill-attur
milli jidhol jew jivvanta xi pussess fuq din I-ghalqga, hekk kif
jirrizulta mill-annessa ittra bonarja datata 8 ta’ Marzu 1999
(Dok. FF1);

[lli minekjja li I-konvenuti gew interpellati sabiex jirritornaw
il-pussess tal-ghalqa lill-attur huma bagghu inadempjenti;

Ghalhekk l-attur talab lil din I-Onorabbli Qorti ghaliex
m’ghandhiex, prevja dikjarazzjoni jekk mehtieg li l-attur
igawdi titolu ta’ lokazzjoni fuq ir-raba maghrufa bl-isem ta’
I-Gholiet ossija ta’ Burrix, fil-limiti tal-Gudja, tordna lill-
konvenuti sabiex fi zmien qasir u perentorju li ghandu jigi
stabbilit minn din [|-Onorabbli Qorti tordna lill-istess
konvenuti sabiex jirritornaw il-pussess tal-ghalga suriferita
lill-attur;

Bl-ispejjez kontra I-konvenuti li huma minn issa ngunti
ghas-subizzjoni;

Rat id-Dikjarazzjoni mahlufa u n-Nota tax-Xiehda tal-attur,
flimkien mad-dokument mehmuz maghha;

Rat in-Nota mressqga fit-13 ta’ April, 1999, |i biha I-
imharrkin e¢cepew:

1. llli preliminarjament mhux minnu li huma ged
iharrku lill-missierhom Joseph Farrugia u li ghaldagstant I-
atti tal-kawza ghandhom jigu korretti gabel ma titkompla;

2. llli I-konvenuti biss ghandhom it-titolu eklussiv u
validu fil-ligi tal-ghelieqi, msejjha tal-Gholjiet, ossija tal-
Buriex fil-limiti tal-Gudja, in kwistjoni f'din il-kawza;

3. lIli I-attur Francis Farrugia gatt ma kellu titolu
validu kwalsiasi fuq Il-istess ghelieqi, eskluz ukoll dak ta’
kera;

4. Il kull ma kellu l-attur Francis Farrugia kienet
tolleranza min-naha ta’ missier il-konvenuti, u cioe’
Joseph Farrugia hu l-attur, li dak iz-zmien kellu I-kirja, li
kien jippermettilu jahdem parti mill-istess ghelieqi;

5. llli tali tolleranza kienet giet terminata mill-istess
Joseph Farrugia, missier il-konvenuti gabel ma
ttrasferixxa I-kirja lill-uliedu, skond il-ligi permess ta’ ittra
legali;

6. Salvi ec¢¢tezzjonijiet ohra;

Rat id-Dikjarazzjoni mahlufa u n-Nota tax-Xiehda tal-
imharrkin Farrugia u Galdes;

Rat ix-xhieda mressqga mill-partijiet bil-mezz tal-affidavit u
kif ukoll quddiem I-Assistent Gudizzjarju Dr. Maria Dolores
Gauci mahtura ghal dan il-ghan b’Degriet tal-11 ta’ Frar,
2000";

Rat il-provi dokumentali mressqin mill-partijiet;
Semghet it-trattazzjoni tal-avukati tal-partjiet;
Rat I-atti kollha tal-kawza;

Rat id-Degrieti taghha tal-14 ta’ Mejju, 2003, tal-25 ta’
Settembru, 2003, tat-23 ta’ Jannar, 2004, u tal-11 ta’
Marzu, 2004, li bihom halliet il-kawza ghas-sentenza;

Ikkunsidrat:

llli din hija azzjoni ghal gharfien ta’ jedd ghall-gbiela. L-
attur jghid li huwa jgawdi titolu ta’ gbiela fuq art fil-limiti tal-
Gudja, liema art huwa kien kiseb minghand haddiehor
flimkien ma’ huh Guzeppi. Billi wlied Guzeppi geghdin
jghidu li l-art hija mgabbla lilhom, I|-attur gieghed jitlob I-
gharfien tat-titolu tieghu ta’ gbiela ta’ sehemu mill-art
imsemmija;

lIli ghal din I-azzjoni, |-imharrkin ahwa Farrugia lagghu billi
filwaqt li tennew li huma biss ghandhom titolu ghall-art
imsemmija, jichdu li I-attur ghandu xi jedd fugha. Jghidu li

! Pagg. 26 u 29 tal-process

l-attur kien jithalla jahdem l-art biss bi pjacir ta’
missierhom Guzeppi, liema konéessjoni ntemmet meta
missierhom dawwar ir-raba’ ghal fughom;

[lli mill-fatti li johorgu mill-atti tal-kawza jirrizulta li I-attur jidi
hu missier l-imharrkin, u li flimkien ma’ dan kien qatta’
ghadd kbir ta’ snin jahdem bi shab fis-sengha tal-muzajk.
Fi Frar tal-1986, Zaren Barbara, imlaggam “Kapusu” jew
“‘Gabbuzu”, kien halla minn idejh ir-raba’ mertu ta’ din il-
kawza, li huwa nnifsu kien igabbel. Dan ir-raba’ kien
fgasam maghruf bhala “Tal-Gholjiet” jew “Ta’ Bur Rix”, fil-
limiti tal-Gudja, u fiidejh kellu ftit aktar minn wejba raba’.
Dak iz-zmien, il-gbiela ta’ tmien liri Maltin (Lm 8) fis-sena
kienet tithallas lill-Uffic¢ju Parrokkjali ta’ Birzebbugia.
Huwa kien ircieva tlitt mitt lira Maltija (Lm 300) bhala
benefikati minghand missier |-imharrkin®>.  Missier |-
imharrkin tah attakk tal-galb u ma setax ikompli jahdem
fis-sengha mal-attur;

li fLulju tal-1997°, Guzeppi Farrugia ghadda r-raba’ in
kwestjoni liz-zewg uliedu (l-imharrkin fil-kawza tal-lum). L-
attur u missier I-imharrkin kienu janhdmu r-raba’ msemmi
sakemm ingalghu kwestjonijiet bejniethom ghall-habta tal-
1998. L-ahhar |i missier I-imharrkin laga’ hlas ta’ flus
minghand l-attur® kien fdik is-sena. Fit-12 ta’ Marzu,
1999, infethet il-kawza;

llli Karmnu Farrugia®, missier l-attur (u nannu patern tal-
imharrkin) jghid li xi snin gabel kien silef lil uliedu (lill-attur
u lil missier l-imharrkin) Lm 150 kull wiehed biex ihallsu
ghall-benefikati li min kien jahdem ir-raba’ dak iz-zmien
kien qieghed jitlob biex johrog minnha. lI-flus
raddewhomlu lura fxi zmien wara. Jghid ukoll li wliedu
bdew jahdmu r-raba’ bejniethom, u kienu wkoll gasmuha
bejniethom bi gbil. Jafferma wkoll li ghal zmien il-gbiela
kienet tithallas bejniethom. Missier I-attur kien gasam ir-
raba’ kollu li kellu bejn uliedu f'xi 1-1996, imma missier |-
imharrkin ma kienx kuntent bil-mod kif ir-raba’ ngasam, u
kienu nholqu |-kwestjonijiet ma’ huh I-attur;

2 Dok “MF1”, f’pag. 100 tal-process

® Dok “GDA4”, f’pag. 87 tal-process

4 Affidavit tal-attur 21.12.1999, fpag. 23 tal-process
5 Affidavit tieghu 3.8.1999, f'pag. 16 tal-process

lli Mario Farrugia®, hu I-attur u z-ziju patern tal-imharrkin,
itenni dak li gal missieru, u jzid li l-attur kien tejjeb ir-raba’
billi dahhal vjadgi ta’ hamrija kemm fil-parti li kien jahdem
hu u kif ukoll fdik li kien jahdem missier I|-imharrkin.
Grezzju Farrugia’ jzid jghid li hu kien prezenti meta l-attur
u missier l-imharrkin kienu ftehmu biex jagsmu r-raba’ u
sahansitra kien mar maghhom biex ihawlu s-sigar i
kellhom jintuzaw bhala gsami bejn ir-raba’ tal-wiehed u
tal-iehor. Ghenhom ukoll ihaffru bir bejn ir-raba’ rispettiv
taghhom, li ghalih jidher li hallas mal-erbatax-il mitt lira
missier l-imharrkin®. Hekk ukoll jghid li kien ikun ghadd ta’
drabi prezenti fil-qasam u kien jislef il-mutur tal-hart lil huh
Guzeppi u wkoll meta I-attur kien jghaddi sehemu mill-hlas
tal-gbiela lil huh Guzeppi;

[lli mad-Dipartiment tal-Biedja, r-raba’ jidher li bic¢a minnu
huwa registrat fuq isem l-attur, u bi¢¢a ohra fuq isem I-
imharrek®, wara li kienu saru ghadd ta’ trasferimenti matul
is-snin.  L-attur jistgarr'® li, ghall-ewwel, minn fug isem
Zaren Barbara r-raba’ dar ghal fug isem huh (missier |-
imharrkin). L-attur jghid li minhabba li huh Guzeppi kien
tah attakk tal-galb u ma setax jiehu l-assistenza, kienu
ftehmu li r-raba’ jdur nofsu fuq isem l-attur u nofsu fuq
isem l-imharrka. Filwaqt illi mir-registri tas-sid tal-art (I-
Ufficcju Kongunt bhala “successur” tal-Parroc¢a ta’
Birzebbugia, li lilha originarjament kienet tithallas il-gbiela)
r-raba’ jghajjat biss lill-imharrkin'!, wara li ghal zmien kien
jaghraf lil missier l-imharrkin bhala gabillott*?, u wara li I-
istess sid kien laga’ talba ta’ Guzeppi Farrugia biex I-
imsemmi raba’ jdawru fuq isem uliedu®®;

lli Guzeppi Farrugia' jinsisti li kien hu wahdu |i ftiehem

ma’ Barbara u li kien hu biss li hallas ghall-benefikat biex

dan johrog mir-raba™®®, bhalma wahdu kien meta ma’

6 Affidavit tieghu 3.8.1999, f"pag. 17 tal-process

" Affidavit tieghu 3.8.1999, f"pagg. 18-9 tal-process

8 Xhieda tal-attur fil-kontro-ezami 26.2.2001, f’pag. 59 tal-process
® Xhieda ta’ Alfred Farrugia 3.5.2000, f'pagg. 36-7 tal-process

10 Kontro-ezami tieghu 26.2. 2001, f'pag. 57 tal-process

" Dok “GD5”, f'pag. 88 u Dok “MF6”, f'pag. 112 tal-process

2 Dok “MF2”, f'pagg. 101-5 tal-process

¥ Xhieda ta’ Giovanni Demartino 18.2.2002, fpag. 93 tal-process
¥ Affidavit tieghu 13.6.2001, f'pagg. 71-3 tal-process

% Dok “MF1”, f'pag. 100 tal-process

Barbara mar ghand is-sid tar-raba’ biex dar ir-raba’ fuq
ismu. Jghid li kien hu wahdu Ili hareg l-ispejjez ghall-
benefikat li sar fl-ghalga wara li ghaddiet fidejh™®. Ifisser i
r-raguni ghala l-attur kien gie registrat mad-Dipartiment
tal-Biedja bhala bidwi gabillott fsehem ta’ nofs ir-raba’ in
kwestjoni, kien minhabba li I-attur kellu bzonn biljett ta’
registrazzjoni biex ikun jista’ jesporta I-u¢uh li jkabbar fl-
imsemmi raba’;

lli, ghal dak li jirrigwarda |-konsiderazzjonijiet ta’ dritt li
jolgtu I-kaz, kollox jinbena fuq I-allegazzjoni tal-attur i
huwa ghandu titolu ta’ gbiela fuq ir-raba’ mertu tal-kaz.
Huwa maghruf li I-parametri ta’ kawza huma dawk li |-parti
attrici taghzel biex tressaq ‘il quddiem il-pretensjonijiet
taghha. Fil-kaz li ghandha quddiemha [-Qorti, [-attur
isejjes l-azzjoni tieghu fuq il-pussess bis-sahha ta’ titolu ta’
lokazzjoni. Fil-qasam tal-biedja, il-lokazzjoni hija
maghrufa bhala gbiela. Ladarba I-attur ghazel dawn il-
parametri, jsegwi li biex iwassal |-azzjoni tieghu sal-ghan
mahsub minnu jrid jipprova dak li jallega. Min-naha
taghhom, l-imharrkin ahwa Farrugia jichdu li l-attur gatt
kellu xi titolu ta’ gbiela ghar-raba’ mertu tal-kawza, izda
jistgarru biss li kien jigi mholli minn missierhom jandem ir-
raba’ b’sempli¢i tolleranza, u li, gabel ma missierhom kien
ghadda r-raba’ lilhom, kien temm dak il-pjacir lill-attur
b’ittra li baghatlu;

[lli ma hemm l-ebda dubju li I-attur ghamel zmien jahdem
ir-raba’ flimkien ma’ missier Il-imharrkin. Dan jistqarru
wkoll l-istess Guzeppi Farrugia. Langas ma jidher li huwa
kontestat li I-istess Guzeppi Farrugia kien jaf li huh l-attur
kien ikabbar I-u¢uh u kien ukoll dawwar parti mir-raba’ fuq
isem [-attur mal-awtoritajiet tal-biedja fMalta. L-attur
jistrienh fuq dawn il-fatti biex juri li kellu titolu. Issa biex jigi
ippruvat kif imiss titolu ta’ gbiela huwa mehtieg li jintwera
ghas-sudisfazzjon tal-Qorti li kien hemm ftehim bejn sid |-
art u min jghid li huwa gabillott;

llli l-pussess tar-raba’ huwa biss wiehed mill-elementi
kostitutivi tat-titolu tal-gbiela, izda |-pussess wahdu ma

6 Dok “MF3”, f*pagg. 106-7 tal-process

jsarrafx dak it-titolu. Ghalhekk, il-Qorti ma tistax tilga’s-
sottomissjoni tal-abbli difensur tal-attur fis-sens i |-
pussess li kellu l-attur kien wiehed li jmur lil hinn minn
sempli¢i tolleranza, ghaliex dan jghin ftit li xejn fl-
accertament tat-titolu vantat mill-klijent tieghu;

llli |-fatt li bniedem kien jahdem ir-raba’ ma jaghtihx jedd
awtomatiku ta’ titolu ta’ gbiela u langas ma juri b’dagshekk
biss li dak il-jedd jinsab maghruf mis-sid. Hija r-rieda tal-
ligi wkoll li kiri ta’ raba’ ghal zmien ta’ aktar minn erba’
snin ghandu jsir b’kitba taht piena ta’ nullita’’. Dan
jinghad ghalkemm gie ukoll ritenut li I-kuntratt tal-gbiela
ma jehtiegx xi formalita’ rigida ghall-holgien tieghu u
ghandu “elementi semplicissimi”*® Ghaliex, kif inghad, il-
ligi taghraf titoli ohrajn minbarra |-gbiela li bihom wiehed
izomm fidejh u/jew jahdem raba’ li mhux tieghu. Fost
dawn hemm il-kommodat®® u wkoll il-prekarju, li jixbah lil
tal-ewwel, imma fil-kaz tal-prekarju ma jissemmiex iz-
zmien li I-haga tkun qeghda tigi mghoddija lill-pussessur u
b’hekk is-sid jista’ jitlobha lura x’hin irid®°. ll-gbiela ma
tistax tkun minghajr konsiderazzjoni u jrid jintwera I-hlas
ta’ korrispettiv®* lis-sid;

llli fil-kaz prezenti, |-attur ma sehhlux juri bi prova tajba li
hemm xi ftehim bejnu u sid I-art li jaghrfu bhala gabillott.
[l-prova li tressqget dwar ir-redistrazzjoni ta’ ismu mad-
Dipartiment tal-Biedja bhala wiehed mill-gabillotti tar-raba’
in kwestjoni m’hijiex, fil-fehma megqjusa tal-Qorti, prova
tat-titolu. Tali prova ma tistax tkun ghajr wahda minn
diversi ¢irkostanzi probatoriji li jistghu jitressqu flimkien ma’
prova aktar diretta ta’ rabta bejn is-sid ta’ art u min jallega
li ghandu titolu ta’ gbiela: imma wahedha, prova bhal dik
ma tohlogx id-dritt. Minbarra dan, ghalkemm I-attur jghid li
kien ihallas sehemu tal-gbiela lil huh, dan il-fatt huwa
mi¢hud mill-istess Guzeppi Farrugia, li jghid li kien biss
wara ghaxar snin li kienu ilhom jahdmu r-raba’ flimkien li |-
attur resaq I-ewwel darba lejh biex joffrilu I-hlas. Min-naha
l-ohra, I-ircevuti tal-hlas tal-gbiela mahrugin mis-sid

7 Art. 1233(1)(e) tal-Kap 16

8 App. Inf. 18.5.1995 fil-kawza fl-ismijiet Cutajar et noe vs Galea (Kollez. Vol: LXXIX.ii.1117)
19 Art. 1824 tal-Kap 16

20 Art. 1839 tal-Kap 16

2L App. Inf. 24.6.1968 fil-kawza fl-ismijiet Pio Vassallo vs Carmelo Said (mhix pubblikata)

jgharfu biss lill-imharrkin u, gabel, lil missierhom. L-ebda
ricevuta — langas dik maghmula minn Barbara dwar il-hlas
tal-benefikat, safejn din setghet tkun rilevanti ghall-holgien
tat-titolu tal-gbiela — ma tghajjat jew issemmi lill-attur;

[lli 1-Qorti tasal biex temmen lill-attur meta jghid li ghamel
bosta benefikati u thabat bis-shih biex hadem fl-imsemmi
raba’ u tejjeb il-kwalita’ taghha, u temmnu wkoll meta jghid
li kien jafda lil huh (missier I-imharrkin), imma dan ma
jwassalx biex johloq titolu ta’ gbiela li fugha jholl u jorbot
is-success tal-azzjoni kollha tieghu. Taghder ukoll lill-
istess attur dwar dak li ghamel ma huh wara li dan marad,
imma hawn ukoll il-Qorti ma tistax b’dagshekk biss
tinferixxi li r-raba’ kien imqabbel lilu wkoll;

Ghal dawn ir-ragunijiet il-Qorti geghda tiddeciedi billi:
Tichad it-talbiet tal-attur, bl-ispejjez kontra tieghu, billi

ma ntweriex li huwa ghandu titolu ta’ gbiela fuq ir-raba’
mertu tal-kaz.

Moqrija

< Sentenza Finali >

